
Impormasyon para sa Botante ng Lungsod at 
County ng Honolulu 

 

Primaryang Halalan 
Sabado, Agosto 13, 2022 

 

Pangkalahatang Halalan 
Martes, Nobyembre 8, 2022 

 

Karagdagang Mahahalagang Petsa: 

Mga Huling Araw ng Pagpaparehistro ng Botante 
Primaryang Halalan - Miyerkoles, Agosto 3, 2022 

Pangkalahatang Halalan - Lunes, Oktubre 31, 2022 
 

Mga Lokasyon at Petsa ng Voting Service Center (Sentrong Nagbibigay-Serbisyo sa Pagboto) 

Honolulu Hale - 530 S. King St Honolulu 96813 

Kapolei Hale – 1000 Uluohia St. Kapolei 96707 

 
Primarya - Agosto 1, 2022 hanggang sa Araw ng Halalan, Agosto 13, 2022 

Pangkalahatan - Oktubre 25, 2022 hanggang sa Araw ng Halalan, Nobyembre 8, 2022 
(hindi kabilang ang mga araw ng Linggo) 

 

Online na Pagpaparehistro 

Kinakailangan ang isang pangkasalukuyan at balidong Lisensiya sa Pagmamaneho ng Estado 

ng Hawaii o ID ng Estado ng Hawaii upang magamit ang online na sistema ng pagpaparehistro 

ng botante. Gamitin ang link sa ibaba upang mapuntahan ang site para sa Online na 

Pagpaparehistro ng Botante ng Tanggapan para sa mga Halalan ng Estado ng Hawaii. Link sa 

Online na Pagpaparehistro ng Botante  

https://olvr.hawaii.gov/
https://olvr.hawaii.gov/


3 Madadaling Paraan upang Magparehistro! 
 
1) Magparehistro Online 

Ang sistema ng Online na Pagpaparehistro ng Botante ng Tanggapan para sa mga Halalan ng 
Estado ay magagamit sa website ng Tanggapan para sa mga Halalan. Link sa Online na 
Pagpaparehistro ng Botante 
 
Kinakailangan ang isang pangkasalukuyan at balidong Lisensiya sa Pagmamaneho ng Estado 
ng Hawaii o ID ng Estado ng Hawaii upang magamit ang online na sistema ng pagpaparehistro 
ng botante. Lahat ng kahilingan sa pagpaparehistro ng botante at pagboto ng absentee ay 
susunod sa itinatag na mga huling araw. 
 
  
2) Mag-download ng Porma ng Aplikasyon 

I-download ang aplikasyon, na ipi-print at ipapakoreo, dito: Link sa Pag-download ng Porma ng 
Aplikasyon 
 
Isumite ang kinumpletong porma kung ikaw ay nagpaparehistro para makaboto sa unang 
pagkakataon o kung binago mo ang iyong address o binago ang iyong pangalan. 
 
 

3) Saan Makukuha ang Porma ng Aplikasyon 

Ang mga porma ng aplikasyon ay maaaring matagpuan sa mga sumusunod na kumbinyenteng 
lokasyon: 

 Lahat ng Satellite na City Hall (Link sa mga Satellite na City Hall)  

 Mga Tanggapan ng Koreo ng Estados Unidos 

 Mga ahensiya ng paglilisensiya sa pagmamaneho (pagpaparehistro ng botante lamang) 

 Karamihan ng mga ahensiya ng pamahalaan ng Estado ng Hawaii (pagpaparehistro ng 
botante lamang) 

 Mga Pampublikong Aklatan 

 Librito ng Buwis ng Estado ng Hawaii 

 Mga Dilaw na Pahina ng Hawaiian Telcom (pagpaparehistro ng botante lamang, 
pagkatapos ng Patnubay sa Kahandaan sa Kalamidad) 

Maliban sa mga ahensiya ng paglilisensiya sa pagmamaneho (na isinasama ang porma ng 
pagpaparehistro ng botante bilang bahagi ng aplikasyon para sa lisensiya sa pagmamaneho), 
ang mga lokasyong nakalista sa itaas ay hindi mangongolekta ng mga kinumpletong porma ng 
aplikasyon. 
 
Mangyaring direktang ipadala sa pamamagitan ng koreo ang mga kinumpletong porma sa 
Dibisyon ng mga Halalan ng Tanggapan ng Klerk ng Lungsod: 

Elections Division 
Office of the City Clerk 
530 S. King St, 100 
Honolulu, Hawaii 96813 

 

  

https://olvr.hawaii.gov/
https://olvr.hawaii.gov/
https://www.honolulu.gov/rep/site/clk/forms/VR-Form-English-20210614C-Form-Fillable.pdf
https://www.honolulu.gov/rep/site/clk/forms/VR-Form-English-20210614C-Form-Fillable.pdf
http://www.honolulu.gov/cms-csd-menu/site-csd-sitearticles/26204-services-and-locations#SCH


Mga Tagubilin at Opsyon sa Pagboto 
 

Ang bawat botante, na nakarehistro sa tamang paraan bago lumampas ang huling araw 
ng pagpaparehistro ng botante, ay padadalhan ng balota. 

 

Pagboto sa Pamamagitan ng Koreo 

Padadalhan ang mga botante ng isang pakete ng balota na maglalaman ng mga sumusunod na 
bagay: 

 Isang balota; 

 Sleeve o sobre para sa paglilihim (dilaw); 

 Sobre para sa Pagbabalik ng Balota; at 

 Iba't ibang tagubilin sa pagbaoto 
 

 
Mga Hakbang para sa Pagpapatala ng isang Pangkoreong Balota 

1. Suriin ang parehong panig ng (mga) balota at lahat ng kalakip na babasahing nagbibigay ng 
tagubilin. Markahan muna ang iyong mga pinili sa isang nakahiwalay na papel. 

2. Bumoto sa pamamagitan ng lubos na pag-iitim sa posisyon sa pagboto na nasa tabi ng 

iyong pinili gamit ang isang pen na may itim na tinta. 

3. Ipasok ang balotang pinagbotohan sa dilaw na sleeve o sobre para sa paglilihim at isara 

ang sobre. 

4. Ipasok ang dilaw na sleeve o sobre para sa paglilihim sa Sobre para sa Pagbabalik ng 

Balota (business reply). Kung nakatanggap ka ng mga tagubiling magbigay ng kopya ng 

identipikasyon sa iyong balotang pinagbotohan, ilakip ang mga kopya ng identipikasyon. 

Isara ang sobre. 

5. PIRMAHAN ang pahayag ng pagpapatibay sa Sobre para sa Pagbabalik ng Balota. Ang 

iyong balota ay HINDI ibibilang kung hindi pinirmahan ang pahayag ng pagpapatibay. 

6. Ipakoreo agad ang sobre upang ito ay matanggap nang hindi lalampas ng 7:00 p.m. 

sa Araw ng Halalan. Ayon sa batas ng estado, ang anumang pangkoreong balotang 

natanggap pagkaraan ng 7:00 p.m. sa Araw ng Halalan ay hindi ibibilang. 
 

Napinsalang mga Pangkoreong Balota 

Maaari at talagang nangyayari ang mga pagkakamali. Mangyaring huwag gumamit ng puting 

correction tape o mga likido, o mga notasyon upang itama ang mga pagkakamali sa iyong 

balota. Kung nakagawa ka ng pagkakamali, tumawag sa aming tanggapan para sa isang 

pamalit na balota. Depende sa mga pangyayari (iyon ay panahon, atbp.) magmumungkahi ang 

aming mga tauhan ng naaangkop na remedyo upang pahintulutan kang ipatala ang iyong boto. 

Gayunman, dapat mong malaman na depende sa panahon at mga pangyayari, ang remedyo ay 

maaaring nangangailangan ng personal na pagharap upang makakuha ng pamalit na pakete ng 

balota o pagboto sa isa sa mga lokasyon ng Voter Service Center (Sentrong Nagbibigay-

Serbisyo sa Botante). 

 



Pagboto sa pamamagitan ng Balotang Absentee (habang nasa 
malayo sa tinitirhan) 

Isang-Beses-Lamang na “Isang Panahong” Aplikasyon – Gamitin ang aplikasyong ito kung wala 
ka sa iyong tinitirhan sa panahon ng halalan. Padadalhan ka ng balota sa pansamantalang 
address na iyong ibinigay.   
Link sa Aplikasyon para sa Isang Panahong Pagboto 

 

Mga Voter Service Center (Sentrong Nagbibigay-Serbisyo sa 
Botante) 

Sa loob ng sampung (10) araw ng trabaho bago ang at kabilang ang bawat Araw ng Halalan, 
maaaring bumoto ang mga botante sa Voter Service Center (Sentrong Nagbibigay-Serbisyo sa 
Botante). Sa panahong ito, ang mga indibidwal na hindi pa nakakapagparehistro para makaboto 
ay maaaring magparehistro para makaboto at bumoto. 
Hindi mapupuntahan ang mga tradisyonal na lugar na botohan sa Araw ng Halalan 

Lahat ng botanteng nakarehistro para makaboto sa Lungsod at County ng Honolulu ay 

maaaring bumoto sa alinman sa mga lugar na ito, anuman ang itinalagang presinto. 

 

Upang mapadali ang proseso ng pagboto, mangyaring tandaan na magdala ng isang I.D. sa 
Voter Service Center (Sentrong Nagbibigay-Serbisyo sa Botante).  

Kabilang sa mga tinatanggap ng anyo ng I.D. ang: 

 Lisensiya sa pagmamaneho na inisyu ng Estado; 

 Kard ng identipikasyon na inisyu ng Estado; 

 ID ng Militar ng Estados Unidos; 

 Balidong Pasaporte; o 

 Isang kasalukuyang singil sa utilidad, pahayag ng bangko, tseke ng pamahalaan, 
dokumento ng pamahalaan, o isang tseke ng suweldo na nagtataglay ng iyong pangalan 
at kasalukuyang tirahan. 
 

Sa pagdating mo sa Voter Service Center (Sentrong Nagbibigay-Serbisyo sa Botante), maaari 
naming itagubilin sa iyo na kumpletuhin ang isang porma ng muling pagpaparehistro kung 
kailangan. 

Kung wala kang katanggap-tanggap na identipikasyon, hihingan ka namin ng karagdagang 
impormasyon upang kumpirmahin ang iyong pagkakakilanlan. Ang prosesong ito ay 
mangangailangan ng karagdagang oras. 

 

 

 

 

  

https://www.honolulu.gov/rep/site/clk/forms/AB-Form-English-20210614E-Form-Fillabe.pdf
https://www.honolulu.gov/rep/site/clk/forms/AB-Form-English-20210614E-Form-Fillabe.pdf


Mga Pagkansela at Paunawa sa Botante 
 

Paunawa sa mga Botante 

Kung ikaw ay nakarehistro sa tamang paraan para makaboto, ikaw ay padadalhan ng isang 
dilaw na kard ng Paunawa ng Pagpaparehistro ng Botante sa buwan ng Abril sa taon ng 
halalan. Ang kard ay ipinakokoreo rin pana-panahon sa mga bagong nagparehistro at muling 
nagparehistrong botante sa buong taon ng halalan. 

 
Pagkansela ng Pagpaparehistro ng Botante 

Kung hindi ka na nagnanais na maging isang nakarehistrong botante, maaari mong 
boluntaryong kanselahin ang iyong pagpaparehistro bilang botante. Maaari mo ring kanselahin 
ang pagpaparehistro bilang botante ng isang namatay na kamag-anak. Ang porma ng 
pagkansela ay maaaring isumite sa Tanggapan ng Klerk ng Lungsod. Ikinalulugod namin ang 
impormasyon na makakatulong sa aming mapanatili ang isang naka-update na listahan ng 
botante. Link sa porma ng Pagkansela ng Pagpaparehistro ng Botante 

  

https://www.honolulu.gov/rep/site/clk/clk_docs/CancellationForm_20_0311.pdf


Mga Madalas na Itanong 
 

Madalas na Itanong – Pagbabalik ng Balotang Pinagbotohan 

T: Kailan ang huling araw upang ibalik ang aking balotang pinagbotohan? 
S: Ang Batas ng Estado ay nag-aatas na ang mga balotang pinagbotohan ay dapat matanggap 
bago lumampas ang 7:00 p.m. (HST) sa Araw ng Halalan upang maibilang. 

T: Anong iba pang mga opsyon ang mayroon ako para sa pagbabalik ng aking pangkoreong 
balota? 
S: Maaari mong ihulog ang iyong balotang pinagbotohan sa anumang Voter Service Center 
(Sentrong Nagbibigay-Serbisyo sa Botante) o Lugar na Paghuhulugan maliban kung ito ay 
natanggap bago lumampas ang huling araw gaya ng nakasaad sa itaas. 

T: Paano ko itatama ang pagkakamali sa aking balota o sa aking sobre para sa pagbabalik? 
S: Mangyaring makipag-ugnay sa aming tanggapan sa 768-3800 para sa higit pang mga 
tagubilin. 

 
Mga Madalas Itanong - Pagpaparehistro ng Botante 

T: Kailangan ko bang magparehistro para makaboto? 
S: Oo. Ang pagpaparehistro bilang botante ay iniaatas sa mga bagong botante.  

T: Kailan ako inaatasang muling magparehistro para makaboto? 
S: Ikaw ay inaatasang muling magparehistro kung ang iyong tirahan o address na pangkoreo ay 
nagbago, o kung binago mo ang iyong pangalan.   

T: Kailan ang huling araw ng pagpapahistro ng botante? 
S: Maaari kang magparehistro para makaboto hanggang sa ika-10 araw bago ang halalan. Ang 
mga porma ng aplikasyon para sa pagpaparehistro ng botante ay dapat magkaroon ng tatak-
pangkoreo o matanggap bago ang huling araw. 

T: Anu-ano ang mga kuwalipikasyon para sa pagpaparehistro para makaboto? 
S: Ang nagpapatala ay dapat na isang Mamamayan ng U.S., residente ng Hawaii, at hindi 
bababa sa 16 na taong gulang (maagang pagpaparehistro). 

T: Paano ko malalaman kung ako ay nakarehistro para makaboto? 
S: Ang mga Postcard ng Paunawa sa Botante at Kumpirmasyon ng Address (dilaw na kard) ay 
ipapadala sa pamamagitan ng koreo sa Abril sa taon ng halalan. Ikaw ay nakarehistro sa 
tamang paraan para makaboto kung natanggap mo ang postcard na ito. Maaari mo ring 
tawagan ang Dibisyon ng mga Halalan sa 768-3800 para sa beripikasyon. 

T: Iniaatas ba ang address ng tirahan para sa pagpaparehistro ng botante? Paano kung wala 
akong regular na address? 
S: Kung wala kang address ng tirahan, kinakailangan ang isang mahusay na paglalarawan ng 
lokasyon kung saan ka nakatira. Ito ang magpapahintulot sa mga opisyal sa halalan na italaga 
ka sa isang wastong distrito ng pagboto. 

 

 

 

 

 



Mga Madalas Itanong - Pagboto ng Absentee 

T: Paano kung nasa malayo ako sa panahon ng halalan? 
S: Gamitin ang “Isang Panahong” Aplikasyon kung wala ka sa iyong tinitirhan sa panahon ng 
halalan. Padadalhan ka ng balota sa pansamantalang address na iyong ibinigay.  

T: Kailangan ko bang mag-aplay para sa isang balota ng absentee para sa bawat halalan? 
S: Maaari kang humiling ng isang balota ng absentee, na ipapadala sa pamamagitan ng koreo 
sa mga nakahiwalay na address kung kailangan, para sa Primarya at Pangkalahatang Halalan 
nang magkasabay. 

  



Impormasyon sa Pakikipag-ugnayan ng Dibisyon 
ng mga Halalan 

 

Makipag-ugnay sa Amin 

Ang Dibisyon ng mga Halalan ay matatagpuan sa: 

Honolulu Hale, City Hall 
Office of the City Clerk 
530 S. King St, 100 
Honolulu, Hawaii 96813 
 

Mga oras ng tanggapan: 7:45 a.m. hanggang 4:30 p.m. Lunes-Biyernes, hindi kasama ang mga 

opisyal na piyesta ng Estado. 

Telepono ng Dibisyon ng mga Halalan: (808) 768-3800 

TTY ng Dibisyon ng mga Halalan (para sa may kapansanan sa pandinig o pagsasalita):  

(808) 768-3848 


